
WASTE FOR LIVELIHOODS PROJECT  

SIMEMO SEKUFAKWA KWETICELO TE MNCINTISWANO WEKUSUNGULA 

NGEKUHLAKANIPHA  

 

Luhlelo Lwentfutfuko Lwakamhlabuhlangene (UNDP) lubambisene naLabangamele 

Temvelo Eswatini (EEA) ngephasi Kwelitiko Letekuvakasha Netemvelo, lumema 

labangajabulela kuletsa emakhambi labawasungulile ngebuhlakani ekuphendvula 

tinsayeya letihambelana nekuphatfwa nekulondvolotwa kwaloko lokusesigabeni 

sekulahlwa (tibi) Eswatini.  

1.  LWATI LOLUFINYETIWE NGALOMSEBENTI 

Lomsebenti wekutfutfukiswa kwetimphilo tebantfu nemisebenti lekhonsako 

ngekuphatfwa nekulondvolotwa kwaloko lokusesigabeni sekulahlwa,  uyincenye 

yekulwa nemkhuhlane we COVID-19 ngekunakekela kwemvelo ngenhloso 

yekubhekana netinsayeya letita nekuphatfwa nekulondvolotwa kwalokusesigabeni 

sekulahlwa Eswatini, nekutsi kutfutfukiswe bosomabhizinisi labancane, ikakhulu 

bomake nensha kubasita batfole umtfombo wekwakha imali batotfutfukisa timphilo 

tabo, behlise nelizinga lebuphuya baphindze bente simo sabo semphilo sibe 

ngulesincono. Lomsebenti uhlose kufaka bonkhe bulili kulomkhombandlela 

lowakhiwe kutocinisa umgomo lowengamele lokulahlwako, umtsetfo, kuhleleka 

nekulungiselelwa kusebenta nelikhambi lelikhonsako lelakhiwe ngebuhlakani 

lobusezingeni lelisetulu lobakhelwe kusetjentiswa bomake nensha. Lenye 

yemiphumela yalomsebenti ifaka ekhatsi umcudzelwano wekwakhiwa 

nekusetjentiswa kwelikhambi ngebuhlakani lobusezingeni lelisetulu.    

Labengamele Temvelo Eswatini (EEA) ngekubambisana neLuhlelo Lwentfutfuko 

Lwakamhlabuhlangene (UNDP) batawusita tinhlangotsi letibuke kuphatfwa 

nekulondvolotwa kwalokufanele kulahlwe ngekutsi bavumelane ngendlela yinye 

yekuphatsa nekulondvolota loko lokusesigabeni sekulahlwa, lapho khona imfucuta 

ngebuningi bayo iyincenye yemkhicito, loku kuyincenye yeluchungechunge 

lwemkhicito wemnotfo, kusita kunciphisa kunyukubeteka kwemvelo  naleminye 

imitselela lemibi yalomkhakha. Letisombululo leti titawuletsa lushintjo lolukhonsako 

enchubeni nasemigomeni, kulungiselelwa eveni lonkhe nasetifundzeni eluhlangotsini 

lalokulahlwako kwente bosomabhizinisi labatimele bafake sandla ekuphatfweni 

nasekulondvolotweni kwaloko lokusesigabeni sekulahlwa.  

2. INHLOSO  

Inhloso yalomcudzelwano kufuna emakhambi langasebentiseka lasungulwe 

ngebuhlakani lobusezingeni lelisetulu ngalokusesigabeni sekulahlwa Eswatini.  

Lesimemo saleticelo sigcile emakhambini lasunguliwe, langaba yimicondvo, 

imifanekiso nobe emakhambi lasavele alungele kusetjentiswa lacondze kusombulula 

tinsayeya letikhona tekuphatfwa nekulondvolotwa kwaloko lokusesigabeni 

sekulahlwa.   

3. TINHLOBO  

Labafaka ticelo bayakhutsatwa kutsi baletse likhambi ngaphasi kwaletinhlobo 

letilandzelako: 

• Emanabukeni lasasebentile  

• Lokusebenta ngagesi lesekulungele kulahlwa  

• Kudla lokungeke kusadleka lokulungele kulahlwa  

• Tinsimbi letilungele kulahlwa  

• Lokungabuye kusebentiseke kabusha (emaphepha, lokuyingilazi, emaplastiki, 

emabhodlela, tikotela, etc.)  

• Imfucuta letfolakala engadzeni  

• Imfucuta yalapho kwakhiwa khona takhiwo  

• Lolunye luhlobo lwemfucuta nobe tibi letingaphindze tisebentiseke  

Lamakhambi laletfwako angaba kusinye saletigaba letilandzelako tekwakhiwa 

kwawo:  

Umcondvo: Likhambi lelinconywako lekucatulula inkinga lelitfolakale 

ngeluphenyo/nobe kucabanga lokujulile. Kufanele kube likhambi lelingakhona kutsi 

lisebentiseke libenemphumelelo. 

Umfanekiso: incenye yalokukhulu, umfanekiso, umkhicito lowentelwe kuhlola 

umcondvo nobe imicabango. Likhambi lelingasetjentiswa kuhlola kwakhiwe tifundvo 

kuphindze kulungiswe kahle ngendlela lefanele. Lokwenta imifanekiso kuvala sikhala 

emkhatsini wemcondvo lowakhiwe nemakhambi langasebentiseka. 

Likhambi lelihloliwe lelilungele kusetjentiswa: Lona ngumsebenti lowentiwe, 

losecalwe kancane lokhombisa kutsi utawusebenta kusombulula lenkinga.  

*Lofaka sicelo angafaka tincomo letingetulu kwasinye ngaphasi kwaletinhlobo 

letehlukene.   

4. INCHUBO YEKUFAKA TICELO  

Inchubo yekufaka ticelo yehlukaniswe ngaletigaba letilandzelako:  

SIGABA SEKUCALA: KWATISA  

Labo labanenshisekelo yekufaka ticelo batawuba nematfuba ekungenela 

umfundzasikolo lotawugcila ekuniketeni lwati ngenchubo yekufaka ticelo, imibuto 

lenjenge kutsi (atfolakala kuphi emaphepha ekugcwalisa ticelo) nekuniketa 

lokubhekeke ukufake kuleticelo.   

Ngenca yemkhuhlane we COVID-19, lokwatisa kungentiwa ngemisakato yesive 

netinkhundla tekuchumana ngetebucwephesha (social media).   

 

SIGABA SESIBILI: KULETFWA KWETICELO  

Labo labanenshisekelo kufanele baletse ticelo tekucatulula tinsayeya tekuphatfwa 

kwaloko lokusesigabeni sekulahlwa. Loku kungaba ngumcondvo, umfanekiso 

lolungele kuhlolwa, nobe likhambi lelihloliwe lelilungele kusetjentiswa. Labafaka 

ticelo abatiletse ticelo tabo batibhale ngelulwimi lweSingisi nobe SiSwati. Leliphepha 

leligcwaliselwa ticelo liyatfolakala ekhasini leliposimbane laka- UNDP, (Link to the 

form here please), eTinkhundleni nakuboMaspala.  Ticelo atitfunyelwe 

ngeliposimbane ku- innovateforwaste.sz@undp.org nobe tiletfwe ngesandla 

kumaspala losedvute nawe.  

Lusuku lwekugcina lwekuletsa ticelo: Ticelo atibe tifakiwe mhlaka 15 Imphala 

2021.  

 

SIGABA SESITSATFU 3: KUHLOLISISWA KWETICELO 

Likomidi lelihlungako litawuhlolisisa ticelo letifakiwe ngekusebentisa lendlela 

yekubuketa lelandzelako:  

INDLELA YEKUBUKETA  LIPHUZU 

Tinkinga letibonakele taphindze tachazwa 

tekuphatfwa nekulondvolotwa kwaloko 

lokusesigabeni sekulahlwa  

25% 

Likhambi lelinconyiwe leliphatsekako 25% 

Ligalelo lelikhambi lelinconyiwe  25% 

Ematfuba  lakhonsako nekuchubekela embili 25% 

SEKUKONKHE 100% 

 

SIGABA SESINE: KWETFULWA KWETICELO 

Labafake ticelo labatfole lokungemashumi lasikhombisa ekhulwini nobe ngetulu 

nakusahlungwa, batawumenywa kutowetfula ticelo tabo ngekuphatfwa 

nekulondvolotwa kwaloko lokulahlwako ekomidini lelihlungako kulungela sigaba 

sekugcina sekuhlunga. 

Labafake ticelo esigabeni “semfanekiso” kutawudzingeka kutsi betfule imifanekiso 

ekomidini lelihlungako, bakhombise kutsi ubhekeke kutsi usebente kanjani, 

baphindze betfule imiphumela lebhekekile ngesikhatsi sekuhlolwa nesikhatsi 

sekusetjentiswa kwawo lomfanekiso.  

Labafake ticelo esigabeni “semakhambi lahloliwe” kutawudzingeka kutsi betfule 

imiphumela yalesigaba sekuhlolwa, lokufaka ekhatsi imifanekiso lesetjentisiwe 

nekushintjwashintjwa lokwentekile kulomcondvo wekucala.  

SIGABA SESIHLANU: UMCIMBI WEKUKLOMELISA 

 

Kutawulungiswa umcimbi wekuklomelisa lapho kutawumenyetelwa esiveni labo 

labahlabene kulomcudzelwano webuhlakani lobusezingeni lelisetulu.  

Lomcudzelwano webuhlakani lobusezingeni lelisetulu utawuniketa labatsatfu 

labafake ticelo kuletinhlobo ngalendlela lelandzelako:  

LUHLOBO UMKLOMELO LINANI LEMALI (SZL) 

Umcondvo Umklomelo Wekucala 30 000 

Umklomelo Wesibili 20 000 

Umklomelo Wesitsatfu 15 000 

Umfanekiso Umklolelo Wekucala 70 000 

Umklomelo Wesibili 40 000 

Umklomelo Wesitsatfu 20 000 

Likhambi 

lelihloliwe 

Umklomelo Wekucala 100 000 

Umklomelo Wesibili 75 000 

Umklomelo Wesitsatfu 40 000 

 

Lemiklomelo letawuniketwa itawube iyekusekela ngetimali ekwakheni 

nekusetjentiswa kwalamakhambi. Imiklomelo lengafaki timali itawufaka ekhatsi 

kuceceshwa nekuchaswa emsebentini lokhonsako wekukhiciteka kwaloko 

lokusesigabeni sekulahlwa naloko lokutawusetjentiswa khona kutokwakheka imali. 

Lokuceceshwa nekusekeleka kutawusita labaphumelele kwenta umkhombandlela 

webhizinisi, kucela timali letengetekile talomsebenti, nekwenta lomsebenti ube 

nguloyo lonenzuzo. Labaphumelele babhekeke kutsi basebentise lomklomelo 

wemali kuchubekisa lamakhambi abo, lapho kungenteka khona, I -UNDP 

kungenteka icele kwetfulelwa imibiko ngekusetjentiswa kwalemali leklonyelisiwe.  

LOKUBUKETWAKO KUTE UBE NGULOFANELE  

Labafaka ticelo kubhekeke kutsi bente loku lokulandzelako kute ticelo tabo 

tibuketwe: 

• Labafaka ticelo kufanele kube ngulabatiwako nobe labangatiwa labasuka 

kulomkhakha walokulahlwako, lowakha likhambi angamunye (ikakhulu 

bomake nalabasha), somabhizinisi lomncane nalosemkhatsini, inhlangano 

leholwa ngulabasha, inhlangano leholwa bomake, inhlangano 

lesemmangweni, nobe tinhlangano tesive letitimele letibhalisiwe 

naletitfolakala Eswatini.   

 

5. IMIGOMO NEMIBANDZELA 

5.1 Ngekuhambisana netinjongo te- UNDP kutotfola umphumela lobanti lofaka 

wonkhe lophatsekako, emalungelo ngemakhambi lakhetsiwe atawuba kuyo i-

UNDP, lokusungulwe ngebuhlakani kutawukhulunywa etingcogcweni 

letivulekile. Basunguli nebakhi batawutfola kudvunyiswa ngemisebenti yabo 

baniketwe netimvumo letifanele. I- UNDP itsatsa lesinyatselo kucinisekisa 

kutsi: 

o Kusungula ngebuhlakani lobusezingeni lelisetulu lobunenshisekelo 

legcamile nenzuzo esiveni  kugcina kulusito nemphahla lesidzingeko 

esiveni iphindze kutfolakale. 

o Kutabate madlayedvwa kulamakhambi. 

o Lelikhambi lingeke libite ngetulu kwaloko lokutawukhonwa ngulabo 

labatawulisebentisa. 

Uma lemicondvo lemisha lekhetfwe yi-UNDP itawutsatfwa yi-UNDP isetjentiswe 

yi-UNDP nobe labasebentisana nayo iUNDP etinhlelweni noma emisebentini ye-

UNDP, labasungule lemicondvo akukafunele futsi akukabhekeki kutsi kube 

ngabo bodvwa labasungula imisebenti kulandzela kutsatfwa kwalomcondvo 

wekusungula ngebuhlakani lobengetekile. Lapho kudzingeke khona nalapho 

tebucwephesha kutekutsengisa tisetjentiswe khona, i-UNDP inganiketa imvume 

lengasiyo yesikhashana kuloyo losungule loyo mcondvo, kepha i-UNDP angeke 

iphoceleleke kutsi inganiketi letinye tinhlangano leyo mvume.  

5.2  Lesicelo kufanele sikhonse kutetimali sitfutfukiseke kute kutsi sitoba: 

o Nemali nenzuzo lekhonsako.  

o Nguleyemukelekako kakhulu kuphindze kufinyeleleke kuyo kubo 

bonkhe labazuzako kuyo, labayisebentisako nalabangahle 

bayisebentise. 

o Ingasebentiseka kuletinye tinhlangotsi. 

 

6. NAWUDZINGA LWATI LOLWENGETIWE: 

Nawudzinga kucaciseleka kabanti, sicela utfumele umlayeto ngeliposi 

lembane ku- innovateforwaste.sz@undp.org 

CAPHELA: Sate safakwa sicelo i-UNDP na EEA angeke badzingidze 

lomcudzelwano nebafakiticelo kute kuphele lomsebenti wekubuketwa 

kweticelo. 

